

Уяныгыз, кеше булган затлар!

Җитәкче : Зайнуллина Алсу Шәүкәт кызы.
Җирне, суны сулар һаваларны
Биргән безгәтабигатебез.
Шул байлыкны күз карасы кебек
Саклый алырмы соң һәммәбез? 

Яратабыз матур табигатьне,
Чәчәкләрне, гөлләр, суларны.
Кара төтен белән тулса мохит,
Яшәр өчен ямьнәр калырмы?

Сайрар кошлар матур тавышларын 
Кызганмасмы безгә уч итеп?
Кояш җылы нурын юллар микән
Яшәмәсәк җирне үз итеп ?

Тирә-якны зурлыйк, нурга төрик
Без бит җирнең бары кунагы
Борчуларга сала кешеләрнең
Җир анага тугры булмавы.

Рәхәт яшәр өчен җирдә барсы да бар,
Тик алабыз гына ,бирмибез.
Җиребезнең бер икәнен тоеп,
Ни хәләттә икәнен күрмибез.

Уяныгыз, кеше булган затлар,
Уяныгыз, акыл алыгыз!
Кунак булып килгән Җир анага 
Күңел биреп колак салыгыз!


Без  табигать баласы.

Туган җир ул-яшел бишек кебек
Үз куенында җырлап йоклата.
Байлык, муллык, бар нигъмәтен биреп,
Гомер фасылларын озайта.








Без шул җирнең табигать баласы бит,
Суын эчеп, һавасын сулыйбыз.
Бар балыйкны алып рәхәт табабыз да....
Шулай кирәктер дип уйлыйбыз.

Ә үзебез нәрсә эшлибез соң?
Табигатькә ничек карыйбыз?
Чиста һава, саф  чишмәләрне дә
Мәңгелектер диеп уйлыйбыз.

Саклыйбызмы зәңгәр елгаларны, 
Урманнардан ничек чыгабыз?
Җиребезгә нәрсә калдырабыз,

Әйдәгез без, бүгенгедән башлап,
Җир-йортыбыз белән дуслашыйк.
Чисталыгын аның кайгыртыйк та,
Ямьле, матур эшләр башкарыйк.


